
ინიცირებულია ჩინეთის მხარის მიერ - 18.07.2016. 
პროექტის მიმართ   განხორციელდა შიდასახელმწიფოებრივი პროცედურები, გამოიცა საქართველოს მთავრობის 2016 წლის 18 ნოემბრის N2461 განკარგულება, ნოტების გაცვლის გზით მოლაპარაკების გამართვის თაობაზე და 2016 წლის 15 დეკემბერს შეთანხმების პროექტის ჩასწორებული ტექსტი განსახილველად გაეგზავნა ჩინეთის მხარეს N01/45186 ნოტით. 
2017 წლის 13 აპრილს N28/17 ნოტით ჩინეთის მხარემ მოგვმართა თხოვნით, რათა უცვლელი დარჩეს ჩინეთის მხარის მიერ მოწოდებული პირველადი პროექტი.
2017 წლის 18 აპრილს N01/13860 წერილით, ინფორმაცია აღნიშნულის თაობაზე მიეწოდა საქართველოს, შრომის, ჯანმრთელობისა და სოციალური დაცვის სამინისტროს.
2017 წლის 3 ივლისს N01/43326 წერილით ჯანდაცვის სამინისტრომ მოგვმართა თხოვნით, რათა უზრუნველვყოთ ჩინეთის მხარესთან მოლაპარაკების პროცესის კოორდინაცია. 
ტექსტში შევიდა რიგი ცვლილებები. მათ შორის ცვლილება, რომელიც ეხება შეთანხმების რატიფიცირების საკითხს და რასაც არ ეთანხმება ჩინეთის მხარე. კერძოდ,  საქართველოს ფინანსთა სამინისტროს მიერ მოწოდებული დასკვნის თანახმად, წარმოდგენილი პროექტის მე-3 პუნქტი შეიცავს დებულებებს, რომელიც ითვალისწინებს საგადასახადო შეღავათებს. გასათვალისწინებელია, რომ საქართველოს საგადასახადო კოდექსით დადგენილისაგან განსხვავებული საგადასახადო შეღავათების გამოყენების მიზნით, საქართველოს საგადასახადო კოდექსის მე-2 მუხლის მე-7 ნაწილით დადგენილი მოთხოვნის შესაბამისად, შეთანხმება უნდა წარმოადგენდეს რატიფიცირებულ და ძალაში შესულ საერთაშორისო ხელშეკრულებას.
[bookmark: _GoBack]გაიმართა კონსულტაციები ჩინეთის მხარესთან (ერთი შეხვედრა ელჩთან, ერთი შეხვედრა ელჩის მოადგილესთან და ერთი შეხვედრა ეკონომიკურ და კომერციულ საკითხებში მრჩევლის ოფისთან). კონსულტაციების შედეგად ჩინეთის მხარეს ეცნობა, რომ საქართველოს კანონმდებლობით დადგენილი მოთხოვნის შესაბამისად, წინამდებარე შეთანხმება, მისი ძალაში შესვლისათვის საჭიროებს პარლამენტის მიერ რატიფიცირებას.
2017 წლის 10 ოქტომბერს ჩინეთის მხარეს ოფიციალურად გაეგზავნა ქართული მხარის პოზიცია აღნიშნულ საკითხთან დაკავშირებით (შეთანხმების პროექტი შესაბამისი ცვლილებებით). საკითხის დარეგულირების მიზნით დაგეგმილია მორიგი შეხვედრა ჩინეთის მხარესთან იანვრის მეორე ნახევარში.


